
Sazetak

Posredstvom arhitekture mauzoleja svijet ¢e upoznati neka
od najvelicanstvenijih djela islamske umjetnosti, koja ponekad
oblikuju utisak da ,,ljepota sama u sebi nosi moc¢i nadzivljavanja*
(Malraux) i da, wzvisenoSéu i potpunoséu svog estetsko-
umjetnickog izraza, opravdava besmrtnost. Neka od ovih djela
islamske arhitekture u Mogulskoj Indiji mogu se smatrati
najljepsim umjetnickim djelima koja su ikada nastala; nijedna
arhitektura ih nikada nije nadmasila. Najpoznatije medu njima je
svakako Taj Mahal koja — odrazom unutarnjeg pocela u svojim
oblicima, svojom opcom strukturom, jasno razaznatljivom formom,
temeljnim duhovnim zaledem i iznutra oslovljavajuc¢im baragatom
persijskih i indijskih sufija, kontemplacijskom energijom i osobitim
metafizickim kvalitetom ljepote koju emanira — svjedoci da je
iznimno remek-djelo ukupnog umjetnickog genija islama i mozZda
njegov labudi pjev u Indiji. Kao da u njoj islamska umjetnost
dotice krajnje granmice svoje povijesne ostvarenosti i doseze neku
vrstu formalnog savrSenstva, §to u povijesnom redu stvari i
iskustvu svijeta gotovo uvijek znaci i neku vrstu kraja. Rad je
stanoviti hermeneuticko-interpretativni napor da se iz horizonta
islamske duhovnosti, metafizike i filozofije umjetnosti razumijeva
osebujnost arhitekture Taj Mahal i polisemnost njene simbolike.

Kljuéne rije¢i: Taj Mahal, Veliki Moguli, mauzolej, arhitektura,
umjetnost, simbolika
Uvod

Svoje klasi¢éno razdoblje arhitektura Velikih Mogula je
upoznala tokom vladavine Jahangira (1605-1627) i njegovog sina,

Rad autora je dostavljen 21. 11. 2013. godine, a prihvacen za objavljivanje 9. 12.
2013. godine.

nasljednika prijestolja, Shah Jahana, (1628—58). Shah Jahan je, vise
od ostalih mogulskih vladara, bio zaljubljen u umjetnost i
pasionirano ju je podrzavao. Znatno je unaprijedio organizaciju
ukupne umjetni¢ke produkcije Carstva; planiranje arhitektonskih
projekata bilo je potpuno centralizirano, a repertoar formi postao
znatnije standardiziran i jasnije definiran. Siljasti lukovi su,
primjerice, postali dominantan i nezaobilazan arhitektonski
element, a bijeli mermer i fini Stuko koristili su se za ukrasavanje
fasada umjesto ranije preovladujuceg crvenog pjescara. Ove forme
i materijali obradivani su s izuzetnom vjeStinom i stilskom
prefinjenoscu; imali su visoki sjaj, lahko su se dali klesati 1 bili su
podesni za umjetnicku obradu, osobito za filigranske inkrustacije i
izradu perforacija, ¢ija ljepota i savrSenstvo nigdje nikada nisu bili
nadideni.’ Slicno kao i u Osmanskom carstvu, jedinstvenost
carskog stila dosljedno se ostvarivala preko institucije dvorskog
ureda arhitekata koji se nalazio pod neposrednim nadzorom samog
vladara.

Prije Taj Mahal Shah Jahan je sagradio, sred parka ogromnih
dimenzija, mauzolej za svoga oca Jahangira u Shaderi, gradu
smjestenom nedaleko od Lahorea koji je €inio vaznu raskrsnicu
karavanskih puteva $to su vodili iz Delhija, Multana, Kashmira 1i
Kabula. Posjetioci Shadere ,,slavili su velicanstven izgled njegovih

? Koristenje plosnih ukrasa, obogaceno osjeéajem za sjenu i dubinu, postat ée
izrazita karakteristika islamske umjetnosti u Indiji. Mrezaste kamene pregrade
koje odaju upravo ovu kombinaciju razli¢itih oblika, uspjeSno su koristene u
arhitektonskoj dekoraciji 1 dostigle su visok stupanj savrSenstva potkraj XVI
stolje¢a u ,,gujuratskoj umjetnosti®. Medu najpoznatije ubrajaju se tri resetkaste
pregrade koje se nalaze u maloj dzamiji Sidi Sa'ld u Ahmadabadu iz druge
polovine XVI stoljeéa. Cudesno lijepim i dojmljivim nadaju se i reSetkaste
kamene pregrade u mauzoleju Itimad al-Daule u Agri, koji okruzuju kenotafe oca
kraljice Nur Jahan i njegove supruge, i tako joj, u stalnom odnosu svjetlosti i
sjene, priskrbljuju dodatni misterij onostranosti. Nesto sli¢no ponovo susrecemo
u centralnoj prostoriji mauzoleja Taj Mahal. Perforirane kamene pregrade u
dzamiji S1di Sa'ld — od preobilja lis¢a i cvijeca $to okruzuju loze koje izrastaju iz
stabla drveta — pokazuju takvo umijecée filigranske izrade, ljepotu i prefinjenost
koja nikada viSe nije dostignuta. Prepustajudi se igri suncanih zraka resetkaste
pregrade prave nepredvidljivo mnostvo oblika i ugodne Sare od sjenki i svjetlosti
(chiaroscuro); zatvaraju prostor s verandama, zastiuju svetost turbeta i
pojacavaju privlacnost tajne unutarnjosti. One istovremeno plijene pogled
svojom ljepotom i mnogoliko$¢u stalno mijenjajucih oblika, ispunjavaju ga
mistikom i kontemplativnim poticajima, bezuvjetno ga prepustaju¢i dubinama
metafizickog misterija. (Vidi: Jones, 2000:152-155; Rizvi, 1979:330; Vaughan,
2000:478)

dzamija, bazara, palata, vrtova i rezidencija, od kojih je tek
neznatan broj sacuvan®. (Blair and Bloom, 1994:279). [zuzev cetiri
neobi¢no visoke munare, Jahangirov mauzolej ni¢im ne zavreduje
posebnu paznju.

Najpoznatiji graditeljski poduhvat Shah Jahana svakako je
bila Taj Mahal. Da bi se planiralo i sagradilo ovo izuzetno djelo
islamske arhitekture u Mogulskoj Indiji, od ¢ije ljepote i1 dimenzija
zastaje dah, bilo je neophodno ogromno bogastvo kojim je potpuno
1 neograni¢eno mogao raspolagati samo njen graditelj, odnosno
mecena. Tokom svoje tridesetogodiSnje vladavine — u kojoj se
posvjedocio kao Shahinshah-i Adil (Pravedni car) — Shah Jahan je
rukovodio drzavnim poslovima u svojstvu vrhovnog vojskovode,
prvog covjeka drzavne uprave, pokrovitelja 1 pomiritelja,
primjenjujudi politiku Evrste 1 pravedne ruke, u ¢emu se ugledao na
svog djeda Akbara. Posljedica takovrsne vladavine bilo je sticanje
izuzetnog materijalnog bogatstva, ali i njegovo troSenje u velike
graditeljske projekte 1 umjetnicka djela. Najvise je trosila
arhitektura mauzoleja (vidi: Smit, 2002:435), ¢esto vise i od velikih
vojnih pohoda.

Okrunjenje klasi¢nog razdoblja arhitekture Velikih Mogula

Taj Mahal je postala jedna od ,najpoznatijih gradevina
cjelokupne islamske arhitekture i jedno od najznamenitijih ljudskih
ostvarenja uopste. (Blair and Bloom, 1994:279). Ona je, poput
piramida u Egiptu, Eiffelovog tornja u Parizu, Partenona u Atini i
Indije.

Gradnja Taj Mabhal bila je neposredno potaknuta smréu Shah
Jahanove supruge Arjumand Banu Bagam, poznate i kao Mumtaz
Mabhal, §to na urdu znaci Izabranica palate. Ustvari, ovom njenom
nadimku Taj Mahal, Sto zna¢i kruna mjesta, duguje svoje ime.’
Rijec je o vjerovatno najljepSem i najveliCanstvenijem spomeniku
koji je ikada sagraden u cast jedne Zene. Nastao je kao u
oformljenu ljepotu, u umjetnicke 1 arhitektonske oblike uhvacen 1
okamenjen odjek Jahanove boli zbog smrti svoje supruge. Veliki

> Mumtaz Mahal je umrla u Burhanpuru ljeta 1631. godine, dok je radala
Zetrnaesto dijete. Sest mjeseci kasnije njeno tijelo je dovezeno u Agru i polozeno
u vrtu, gdje ¢e tokom narednih godina nastajati veliki kompleks Taj Mahal kako
bi bio stalno sje¢anje na nju.

indijski pjesnik Rabindranath Tagora nazvao je ovu izuzetnu
gradevinu ,,suzom na licu vremena.*

Gradnja mauzeleja otpocela je 1632." godine na obali rijeke
Jamune u Agri u vrtnom kompleksu povrSine Cetrdeset dva jutra.
Vise je arhitekata radilo na njegovom projektiranju poput Mulla
Murshida iz Shiraza, 'Abd al-Karima Ma'mura Khana, Makramata
Khana i, vjerovatno najznacajnijeg medu njima, Ahmeda Lawharia iz
Lahorea. (vidi: Blair and Bloom, 1994:280). No, nikad se nije sasvim
pouzdano saznalo ko je bio glavni arhitekta Taj Mahal. Sam Shah
Jahan je imao dara za arhitekturu i pokazivao je znatan interes za
njeno proucavanje te je prigodice pravio nacrte objekata koje je
gradio. Stoga neki teoretiCari islamske umjetnosti poput Titusa
Burckhardta smatraju da je autor osnovnog projekta mauzoleja bio
sam Shah (vidi: Burckhardt, 1976:174).

Prvobitno, Shahova namjera je bila da sagradi dva mauzoleja
na dvjema suprotnim obalama rijeke Jamune, jedan za svoju
suprugu, a drugi za sebe, 1 da ih poveZze mostom, kao simbolom
spajanja koje se zbiva s druge strane ,,toka vremena®. Za razliku od
Taj Mabhal, koja je sagradena od bijelog mermera, njegova grobnica
je trebala biti od crnog i, po njegovoj vlastitoj zelji, simbolizirala bi
bezdani misterij smrti. Medutim, ova grobnica nikad nije sagradena
tako da je 1 Shah Jahan sahranjen u mauzoleju kojeg je podigao za
svoju suprugu Mumtaz Mahal.

Budu¢i da u horizontima sakralne semantike svaka boja
simbolizira jednu formu i sama po sebi jeste svjetlo te oznacava
nivoe kozmicke egzistencije (Nasr, 1987:54), ove dvije boje trebale
su u Shah Jahanovim mauzolejima biti osobitim vizuelnim
znakovima zivota i smrti, prolaznosti i VjeCnosti, Bitka 1 Nebitka,
tmine 1 svjetloti, skrivenosti i1 otkrivenosti, materijalnog kriptuma i
oslobadajuce svjetlosti duha. U kontekstu ezoterijske misli islama
crna 1 bijela boja imaju fundamentalnu simboliku, bogatu i vrlo
slojevitu semantiku. Bijela boja simbolizira otkrivenost Bitka, koji
jest osnova postojanja svakog bi¢a, i kao takva, u odnosu na sve
druge boje, nadaje se svojom egzistencijalnom prozirnoséu i
ontoloSkom nadmoénos¢u. Ona povezuje sve boje i simbol je
jedinstva potencijaliteta jo§ nepodijeljenih realnosti. Bijela boja
odgovara duhovnim moéima Blagosloviljenog Poslanika, a.s., i
aspektu Ccistote njegove duse. U obzorjima duhovne semantike
bijela boja takoder simbolizira predanost i pokornost, mir, sveopcu
pomirenost i smirenost, nadmo¢ dobrote i ljepote. Sakralne
gradevine kojima dominira bjelina treba da podsjete covjeka na

njegovu nemoc¢ pred Svetim Jedinstvom i na nadu u Boziju milost i
konac¢no izbavljenje iz tamnice vremena.

Sa stanovista islamske simbologije crna boja nije samo znak
smrti i posvemasnjeg nihiliteta. Ona ima znacenje Nebica ili Svete
Esencije, odnosno nad-ontoloskog Principa koji, kako se obi¢no
misli, transcendira i sam Bitak. Ona je, zajedno sa zelenom, boja
porodice Blagoslovljenog Poslanika. Njeno posebno znacenje u
islamskoj arhitekturi odredeno je cinjenicom da je ona boja
pokrivaca Kja'be (kiswah), $to opet simbolizira Vrhovni Princip,
prema kojem je Kja'ba svakako povezana u smislu principa cijele
sakralne arhitekture u Islamu.

Arhitektura oslovljena semantikom simbola

Ko ne razumije jezik simbola tesko ¢e mocéi razumjeti
arhitekturu Taj Mahal. Posmatrano iz obzorja sinkretistickim
gnozisom obiljezenog duha Mogulske Indije, moglo bi se re¢i da je
rije¢ o arhitektonskoj cjelini nastaloj na simbolizmu matematickog
genija te da u osnovi arhitektonskog bitka Taj Mahal jeste sloZzena
sakralnomatematicka, napose aritmeticCka 1  geometrijska
simbolika.* Nju iznutra osobito odreduje duhovna zbilja brojeva:’
jedan (1),° Getiri (4),” pet (5)° i osam (8)° te njihova, metafizicki

* Arhitektura je jo§ od drevnih vremena podredivana matematici. Takav odnos je
imanentan i islamu Sto on ne duguje samo matematickoj strukturi qur'anske
Objave nego i komplementarnim utjecajima indijske i gréke filozofske misli,
naroCito onim preuzetim od pitagorejaca i Platona. Pitagorejci su, primjerice,
smatrali da se svaka ljepota svodi na broj jer je on temelj simetrije. ,,Za teorijom
brojcane simetrije poveo se Platon pa ju je shvatio kao uvjet ljepote. Upotrebom
brojanog sustava s najvecom djelidbenom moguénos$cu postizalo bi se, po
Platonovom misljenju, savrSenstvo. U tom bi smislu savrseni red bila savrSena
ljepota.” (Mihojevié, 1987:13). Medutim, kada je rije¢ o islamu, pogresno bi bilo
apsolutizirati znacaj matematike u razumijevanju umjetnosti i arhitekture. Ona
sama po sebi ne daje odgovore na mnoga pitanja $to ih one postavljaju. Tako je
npr. sasvim ocito da svaka geometrijska projekcija nije istovremeno i
arhitektonski nacrt.

> U svojim formama, kojima vladaju zakoni geometrije, arhitektura transformira
vrijeme u prostor. A oni se, u tradicionalnim kulturama, mjere brojevima koji su
ovdje simboli par exellence 1 imaju sveta znacenja.

6 Kao i slovo alif, broj jedan je znak Jedinog Boga. On simbolizira Apsolutnu
Zbilju u kojoj samo On, Jedan i Jedini, jeste; takoder je simbol ljuske okomice,
koju neki antropolozi smatraju temeljnim razlikovnim znakom covjeka u odnosu
na sva druga bica. Buduéi da je broj jedan sadrzan u shahadatu, islamska
arhitektura, koja ga afirmira, smatra se vizuelnim svjedocanstvom (shahadatom)

uvjetovana, geometrija formi: krug, kocka i oktogon. U tajni broja
jedan obitavaju tajne svih ostalih brojeva. ,,Shvatiti broj jedan
takoder znaci shvatiti broj dva. Broj dva sadrzi broj tri, broj tri
sadrzi broj Cetiri itd. do beskonacnosti.“ (Denson, 1991:27) Ako se
isti princip (raspo)reda primijeni na geometrijske forme, ishod ce
biti odgovarajué¢e analogije u njihovom redu. Krug je u islamu
postavljen kao odraz jedinstva ili znak potpunosti koja jedino

Bozije jednosti. To je — potCinjavajuci se u biti fundamentalnom duhovnom
konceptu islama — potvrdila i arhitektura Taj Mahal.

7 Od davnina ¢&etiri je bio broj svemira, broj kosmickog reda i poretka. On
oznacava Cetiri strane svijeta i Cetiri njegova pocelna elementa. U duhovnoj i
religijskoj tradiciji islama, njegovoj umjetnosti i kulturnoj morfologiji, broj Cetiri
ima izuzetnu vaznost. Ovdje je tek naznacavamo: ,,U duhovnoj sferi, postoje
Cetiri awtdada, ‘stupa’, u hijerarhiji dobrih, kao S$to postoje i Cetiri odabrana
meleka... ‘Cetiri knjige’, Tevrat, Zebur, Indzil i Kur'an, poznate su kao i Cetiri
tekbira, tj. Cetverostruko izgovaranje rije¢i Allahu ekber prilikom dzenaze®.
(Schimmel, 2001:143). Osnovu povijesne zbilje islamske drzave ¢ine ,,Cetverica
pravednih halifa®; islamsku pravnu stvarnost obiljezavaju Cetiri pravne Skole;
vjerovanje je zasnovano na Cetiri vrijednosti: strpljenju, nepokolebljivom
uvjerenju, pravdi i ustrajnom stremljenju; mnogi gradovi, znacajne gradevine,
vrtovi — §to je takoder prepoznatljivo i u Mogulskoj Indiji — gradeni su u znaku
broja Cetiri (Cetverokuta i njegovog multipliciranja). Cjelokupna arhitektura Taj
Mabhal je odredena brojem cetiri, ona je sva u njegovoj ,,vlasti®.

¥ Prakti¢ni Zivot muslimana, njegovo vjerovanje i obredoslovlje prepoznatljivo se
dogadaju u znaku broja pet: vjerovanje je odredeno s pet njegovih stubova
(shahadat, namaz, post, zekat i haj); postoji pet obaveznih dnevnih namaza; pet
poslanika zakonodavaca (u/i'l 'azm), u posvecujuéim obredima ,,duhovnog
viteStva“ (futuwwi) pristupna haljina se presavija pet puta kao znak podsjecanja
na pet duhovnih osnova udruzenja; pet ¢lanova Poslanikove porodice koji su pod
plastom njegove zastite (ahl al-'aba). Petostruka struktura se ne pojavljuje u
kristalnim formama, ali se pojavljuje u mnogim biljnim formama, primjecuje
Annemarie Schimmel.

? Broj osam je u povijesti religija prepoznat kao simbol kona¢nog smiraja,
sklanjanja u sigurnost vjecne milosti. U islamskoj eshatologiji u Dzennet vodi
osam ulaza; Bozanski tron nosi osam meleka (Qur'an 69:17), §to je u arhitekturi
izrazeno oktogonim gradevinama kakava jeste primjerice Kupola na stijeni u
Jerusalimu, oktogonim tamburima, tlocrtima gradevina, poput onog u Selmiya
dzamiji u Edirnama ili Taj Mahal, osmougaonim fontanama ili rebrastim
dzamijskim svodovima. I vrtovi u kojima su smjesteni mauzoleji izgradeni su po
obrascu oktogona itd. U nekim sufijskim redovima poput Nakshibendija postoji
osam temeljnih pravila; Hasht bihisht, ,,Osam Dzenneta®, persijski je ep Amir-i
Khusrawa koji nastoji nadmasiti Nizamijev Haft Pajkar, ,sedam ljepota“, a
basce, posebno one koje okruzuju mauzolej, Cesto se prostiru u osmougaonom
obliku koji podsje¢a na Dzennet, dok se knjige s naslovima poput Gulistan,
»Ruziénjak®, Baharistan, ,,Proljetna basc¢a®, sastoje svaka od po osam poglavlja,
podsjecajuci na idealan oblik basce.

istinski pripada Jednome. ,,Krug je takode ‘roditelj’ poligona koje
ga istovremeno i sadrzi i koje on naglaSava. On postoji izvan
vremena 1 pretstavlja vjecnost.” (Denson, 1991:27). Umnozavajuce
Sirenje kruga naznaCava puteve otkrivanja i povanjStinjenja; u
dimenziji pojavnog eksternirano je mnostvo novih geometrijskih
formi koje postaju raspolozive za mnogolike primjene.

Arhitektura Taj Mahal je wuspjeSsna 1 vrlo dosljedna
transformacija aritmetike aksijalnih brojeva sakralne matematike
islama u fundamentalne geometrijske uzorke, na kojima i pociva
cjelokupna morfologija svete islamske arhitekture. U njoj se
posredstvom oktogona, a kasnije, na razini oblikovanja sfernih
formi i kruga, zbiva svojevrsna razrada kocke, jednog od temeljnih
sakralno-geometrijskih uzoraka tradicionalne umjetnosti islama,
posvjedocenog jos u drevnoj pojavi Hrama Bozijeg u Mekki. Ona
je, zapravo, svojevrsna igra, bolje receno, cikli¢no zbivanje
prelazenja, za islamsku umjetnost fundamentalnih, geometrijskih
oblika, od kocke u oktogon (udvojena kocka), a od oktogona u
krug, koji se istim putem teZi ponovo vratiti ishodiStu kocke, kako
bi, u cijelosti se arhitektonski ostvaruju¢i, okonc¢ao hod
sakralnogeometrijske potpunosti.

Ozbiljenje  duhovne  dimenzije  islama, njegovog
matemati¢kog genija 1 imanentnih mu geometrijskih uzoraka, u
arhitekturi Taj Mahal moze se, takoder, sasvim jasno razaznavati u
primjeni ,JJukova 1 potpornih lukova razli¢itih vrsta 1 veli¢ina u
strukturalne 1 dekorativne svrhe®. (Jones, 2000:163) Njeni
dekorativni uzorci 1 strukturalni elementi, koji su posvuda prisutni
u dinamici formi nisa i lukova, svjedo¢e medusobnu uvjetovanost i
zajedni¢ko metafizicko porijeklo. ,,Postoji vrlo bliska veza izmedu
glavnih strukturalnih linija gradevine 1 njene dekoracije, koja u
svom dizajnu ne samo da prati iste principe nego i1 odjekuje
njegovim ponovno uprisutnjenim oblicima. (Jones, 2000:163)

Motiv  koji  prozimlje cjelokupnu povijest islamske
arihetkture, ,,luk unutar pravougaonika®, ili, mozda, krug — kao
simbol potpunosti i savrSenstva — koji, poput sunca Sto se usudno
svakoga jutra rada na Istoku, izranja iz pravougaonika, osnovna je
konstruktivna, oblikovna i dekorativna sastojnica Taj Mabhal. ,,U
uvecenoj formi pojavljuje se u vidu portala smjeStenog u
srediSnjem dijelu svake strane gradevine; u umanjenoj formi
pojavljuje se u vidu bo¢nih niSa na dva nivoa. Dalje umanjivan
pojavljuje se u vidu prozora i vrata, unutar veéeg portala i nisa. U
mnostvu jo$§ manjih oblika isti motiv ispunjava gornje dijelove nisa

i tu se transponira u dekoraciju od mukarnasa. Zidovi i platforme,
takoder, nose isti motiv u vidu plosnog dizajna. Kao troreznjasti luk
unutar pravougaonika, nalazimo ga u dekorativnoj izvedbi osnove
gradevine i1 na kioscima oko glavne kupole, ali i kao uzorak na
njenom tamburu® (Jones, 2000:146); on okrunjuje i vrhove njena
Cetiri munare, simboliziraju¢i time kona¢no odvajanje duSe od
tijela, njeno napustanje svijeta materije i prelaZzenje u svjetove
duhovne zbilje, gdje materijalni oblici i njihove granice nemaju
viSe nikakvog znaenja. Pojavljivanje luka unutar pravougaonika
ponavlja se kao dio fundamentalnog koncepta i ostalih gradevina
mauzolejskog kompleksa. Prozori i velike niSe — §to prave duboke
sjene povecavajuci tajnovitost svakom obliku kojeg su primile u
sebe — ponavljaju isti motiv u umanjenoj formi i na nizem nivou.
Isti princip smanjivanja i ponavljanja — $to se ovdje, bez sumnje, da
razumjeti i kao princip skrivanja i raskrivanja, radanja i ,,umiranja®,
odlaska 1 povratka — posvudas$nje je primjenljivosti; nalazimo ga i
na izdijeljenim plo¢ama, niSama u unutrasnjosti grobnice, na
mrezastim, kao srebrenim nitima ispletenim, mermernim
pregradama i ogradi, koja poput srme od mjeseCevih zraka
obujmljuje dva kenotafa u njenom potkupolju. Napokon, prisutni su
1 na trakama suzdrZzanog kaligrafskog rukopisa koji, svojom
sadrzinom, stilskim savrSensvom i formom, naznacava pravce na
neznanim putevima eshatoloskih realnosti.

Tlocrtna simbolika gradevine

Razvijena geometrijska shema, koja se nalazi u osnovi
gradevine, sastoji se od pet oktogona, koji se, poput ruzinih latica,
susrecu 1 zajedno teze srediStu. Ma koliko oktogon mauzoleja i
njegov peterostruki razvoj proizilazili iz islamske tradicije, u ovoj
tlocrtnoj geometrijskoj shemi Taj Mahal neki autori poput Titusa
Burckhardta, mjerodavnog poznavaoca ne samo islamske nego i
indijske umjetnosti, prepoznaju slicnost s mandalom, osnovnom
shemom arhitekture indijskih hramova.'® Mandala — za koju se

' Mandala (ili kosmogram) je u osnovi krug, ali slozen i najée$ée etabliran u
kvadratni okvir. Ona je takoder i simbolicki dijagram. Pored ostalog simbolizira
sukus kozmickih objavljivanja, prikaz i aktuelizaciju Bozanskih modi, kao i
imago mundi, mikrokozmos, ogradu oko sakralnog prostora i put u sveto
srediSte. Ona predstavlja model Bitka s razli¢itim nivoima njegovih realiteta,
osnovu za kontemplaciju i meditativnu vizualizaciju. Tradicionalna arhitektura
hinduskih hramova zasnovana je na mandali 1 ona tu znaci odredenje sredisSnjeg
sakralnog prostora. U ovim okvirima mandala je kozmicki simbol Purusa,

inace misli da ¢ini ,,najznacajniji izraz interakcije kruga i kvadrata
u tradicionalnoj umjetnosti“ (Ardalan and Bakhtiar, 1973:31) —
tesko se moZe razaznati u vanjskom izgledu gradevine; naslucuje se
u skrac¢enim kvadratima i u poziciji Cetiri manje kupole, koje su
poduprte s osam stubova. Centralna kupola naglasava glavni krug u
kojem je upisan sredi$nji oktogon.

Arhitektonska ukupnost mauzoleja, narocito njegova kupola,
»ozivljava prepoznatljivo indijski motiv lotosovog pupoljka koji se
ogleda u vodi. Ovaj motiv, koji ustvari jeste simbol, veze se za
pojam zenstvenosti ili prvorodnosti.“ (Burckhardt, 1976:174). U
gréko-rimskoj 1 veéini isto¢nih kultura lotos ima znacenje smrti,
pogreba i ponovnog rodenja, prozivljenja i zZivota poslije smrti;
stalno obnavljaju¢e mo¢i prirode. On, takoder, predstavlja proslost,
sadasnjost 1 buducnost, jer ista biljka lotosa rada pupoljke, cvjeta i
u isto vrijeme daje sjemenke novog Zivota. U indijskom globusu
spiritualisu mnogoznacnost simbolike lotosa daleko preseze
granice semantike Sto mu ih odreduje njegova vrtna
kontekstualnost. On je simbol ,univerzalne osnove egzistencije,
koji se rascvjetava u vodama njenih beskrajnih moguénosti.*
(Coomaraswamy, 1956:48).

Druga, takore¢i providencijalna podudarnost jeste u tome $to
se osnova grobnice, pot¢injena nevidljivoj, unutarnjoj zakonitosti,
priblizava glavnoj temi indijske arhitekture, onoj svete planine.
Sveta planina, razumijevana u gnostickim kategorijama,
simbolizira skrivanje pe¢ine u kojoj obitava iskra neprolazne
Bozanske svjetlosti. Primijenjeno na grobnicu, to zna¢i da ona
skriva kriptu koja sadrzi klicu vjecnosti.

bozanske prisutnosti u sredistu svijeta. Predstavlja se kao kvadrat podijeljen na
viSe manjih kvadrata. Osnovni kvadrat sredista mjesto je Brahme, to je glavna
odaja hrama. U drugim tradicijama Cesto se javlja i kao osnova koju €ini shema
od po pet kvadrata, koji su, usljed njihove obrubljenosti krugom, transformirani
u oktogon. Zaticemo je u simbolici drugih religijskih i duhovnih sistema, kao u
tantrizmu, budizmu i, kako primjecuje Henry Corbin, kod muslimana u
ismailizmu. U islamskoj ezoterijskoj perspektivi koncept mandala se povezuje s
dimenzijama univerzuma, arhetipovima Bozijih Imena i Njegovim Osobinama.
On se nazire, kako misle mistici, u Poslanikovom, a.s., opisu vizije koju je imao
na mi'raju a koja sadrzi elemente celestijane kupole, stubova, rijeke blazenstva i
osam meleka koji nose Boziji Prijesto. (vidi: Ardalan and Bakhtiar, 1956:31;
Burckhardt, 1976:23-40).

Mauzolejska simfonija arhitektonske i estetsko-umjetnicke
potpunosti

Mauzolej je dio golemog kompleksa, sagraden na visokoj
platformi pored rijeke u prostranom vrtu. Sazidan je od glatkog
bijelog mermera, kristalnog 1 prozracnog materijala koji je u
intenzivnom kontrastu s neprozirnim crvenim pjeScarom,
preovladuju¢im na okolnim gradevinama, kao i na gradevinama s
njenih bo¢nih strana — dvoru za goste i dzamiji. Sav je dodatno
oplemenjen inkrustacijama od poludragog kamenja, crnog i
visebojnog mermera, koji je u ugodnoj vizuelnoj opreci s
uglacanim bijelim mermerom. Njegova spoljasnjost kao da je
izvajana, podsje¢a na ogromnu skulpturu obuzetu okomicom svoje
celestijalne Zudnje za priblizavanjem Bozanskom.

S boc¢nih strana mauzoleja nalaze se dvije simetricno
postavljene gradevine, koje imaju lik dzamije. Ove dvije gradevine
—arije¢ je o dzamiji 1 gostinskom dvoru (mihman hana) — tako su
smjeStene s njegovih strana kao da se jedna u drugoj ogledaju. Ova
karakteristika zna¢i novinu u arhitekturi grobnica indijskog
potkontinenta; ,dok je dzamija cCesto bila sastavni dio
mauzolejskog kompleksa... gostinski dvor je potpuna novina, kao
Sto ¢e to biti i Cetiri — ovoga puta odvojeno od tijela grobnice
pozicionirane — munare.* (Vaughan, 2000:480).

Ovim objektima — koji su sagradeni od crvenog pjescara, a
¢ije su kupole, arkade i1 dekoracija od bijelog mermera —
upotpunjena je simetrija arhitektonskog kompleksa i kao takvi
postali su prilog mauzolejskom savrSenstvu sklada.

Na drugom kraju vrta, u naspramnosti sa samim mauzolejom,
nalazi se paviljon, pristupna kuca, takoder od crvenog pjescara i
bijelog mermera. Sam vrt je izveden prema Mogulskoj chahar
bagh shemi, $to znaci da je podijeljen na Cetiri Cetvrtine, s bazenom
u srediSnjem dijelu. Njegove glavne osi istiCu dva jezera,
upotpunjena Sadrvanima i malim potoci¢ima koji na sve strane
presijecaju, cvijeCem i mnogovrsnim bujnim zelenilom ispunjenu,
povrSinu vrta. Vrt — poput tepiha, koji bi mogao biti njegova
reprodukcija u tkanini — ozivljava ideju kontinuiteta prostora i
osje¢aja (sve)jedinstva. Ma koliko jeste sam dio prirode on,
primjenjujué¢i temeljno svojstvo umjetnosti islama, svojom
dekorativno$¢u ne oponasa prirodu i ne prepusta se njenom
naturalizmu; on je dio pejsaza uma, stoga ocituje prefinjenost i
ljepotu koja nadilazi bilo koji naturalisticki izraz.

Vjeruje se da je sama zgrada mauzoleja trebala biti izgradena
u srediStu vrta, odakle bi se rukavci jezera S$irili u Cetiri smjera.
Medutim ona je, za razliku od prethodno sagradenih mogulskih
grobnica, smjeStena na kraju sjevernog dijela vrta duz rijecne
obale, u ravni s velikim ulazom na jugu Sto je, pretpostavlja se,
odredeno Vjerovjesnikovim, a.s., opisom DzZenneta. ,,On budi sliku
goleme kupole nac¢injene od bijelog bisera koju podrzavaju Cetiri
stuba na kojim su ispisana cetiri slova Bozijeg imena ‘Milostivi’
(ar-Rahman): R H M N. Iz svakog slova izvire rijeka milosti.*
(Burckhardt, 1976:180).

Lahko je wuocljivo da je cijela gradevina gradena u
eshatoloskoj simbolici, kojom dominira ideja raja. Svaki njen dio
,»moze se dovesti u vezu s alegorijom o Sudnjem Danu. Njegovi
prostrani vrtovi postaju rajski vrtovi, glavni ulaz rajska kapija,
kanali rajske reke, a mermerna grobnica je simbolicki izraz
podnozja Bozijeg prestolja koji je podrzan s cCetiri minareta.”
(Lorens, 2002:437)

Dekoracija: suodnos prostora, oblika, boja, svjetlosti i sjene

UnutraSnjost mauzoleja sastoji se od glavne grobne
prostorije, u kojoj su smjesteni kenotafi, te ¢etiri manje prostorije
koje su medusobno povezane hodnicima. Njegova unutrasnjost je
ispunjena dugim i posvuda prisutnim ispisima iz Qur'ana koji
zajedno s umjetnickim i arhitektonskim formama podsje¢a na
usudnu prolaznost zemnog zivota, njegovu krhku ovosvjetovnost,
nagovjestavaju¢i zaviajnu blizinu vjeCne Ljepote 1 susret na
Sudnjem Danu. ,,Veéina tekstova su kratki dijelovi iz Qur'ana s
eshatoloskim temama, posebno onim o Sudnjem Danu, a
nagovijesteno je da epigrafski program, koji je dizajnirao Amanat
Khan, ima posebnu ulogu prenoSenja poruke o namjeni 1 mjestu
gradevine, Sto otkriva teznju da se grobnica predstavi kao simbol
Bozijeg Prijestolja iznad rajskih vrtova.“ (Blair and Bloom,
1994:280)

Kao 1 arhitektonske forme, i ornamentacija primijenjena na
Taj Mahal je matematicki precizna, odmjerena i diskretna, ljupka 1
okrijepljujuée njezna; kao da je naslikana zrakama svjetlosti
preobrazenim u cudesni sklad boja. Sastoji se od raznobojne
inkrustacije u mermeru, reljefnih cvjetova i qur'anske kaligrafije na
procelju, koja se doimlje gordo i otmjeno; kao da je satkana od
jedinstvenih niti celestijalne stvarnosti.

Ovdje, u Taj Mahal, kao da sama svjetlost odreduje prostor i
oblikuje njegove arhitektonske forme. I ne samo to, ona se nadaje
presudnom u intenziviranju bjeline struktura koje odrazavaju
procis¢enost pustinje i nivoa svih partikulariteta pred Jednim;
svjetlost takoder ozivljava boje dekoracije primijenjene u njenom
ukrasavanju i doprinosi da budu poput zemaljske refleksije rajskih
stanja. ,,Ako bijelo simbolizira jedinstvo nediferencirane realnosti,
boje koje su rezultat polarizacije svjetla simboliziraju Manifestaciju
Jednoga u mnos$tvu te ovisnost mnostva o Jednome.*“ (Nasr,
1987:54)

Donji dijelovi zidova Taj Mahal, ,jednako u njenoj
unutrasnjosti kao i spoljasnjosti, obloZeni su plo¢ama na kojima su
motivi cvjetajuéih biljki u plitkom reljefu; isti motiv se ponavlja u
pietra dura na dva kenotafa, Shah Jahanovom i njegove Zene, te na
okolnim gradevinama u crvenom pjescaru. (Blair and Bloom,
1994:280). Ovaj motiv je, inaCe, bio neizostavni dekorativni
element na svim znacajnijim mogulskim gradevinama u vrijeme
Shah Jahana.

Unutrasnjost centralne prostorije, u kojoj se nalaze kenotafi
Shah Jahana 1 njegove supruge Mumtaz Mahal, ukraSena je
djelomi¢no prozirnim nakitom u obliku bilja. Nakit je nacinjen od
poludragog kamenja koje je utisnuto u bijeli mermer. Prvobitna
zlatna plo¢a na kenotafu uklonjena je zbog straha od pljacke.
Zamijenjena je plocom od obradenog mermera.

Vanjski izgled Taj Mahal upecatljivo obiljezavaju cetiri
velika iwana, na svakom zidu po jedan, koji jasno upucéuje na
utjecaje persijske arhitektonske tradicije, potom velicanstvena
lukovicasta kupola s jo§S cetiri male koje pokrivaju kioske u
uglovima; u njihovoj neposrednoj blizini nalazi se nekoliko
minijaturnih munara. Odvojene od mauzoleja, na uglovima
platforme nalaze se Cetiri visoke munare, gradene od mermernih
oplata proSaranih crnim kamenom i c¢ine posebno obiljezje
mauzoleja.

Kupola Taj Mahal se uzdize s jednostavnog Sirokog vijenca
ukrasenog ljupkim cvijetnim Sarama. Kao i druge kupole na
muslimanskim gradevinama, ona je poput rotiranog luka koji
poniStava svako prostorno srediSte u sebi; u kruznom kupolnom
prostoru nema uglova, ivica, niti osa. Sve govori da srediste nije tu,
u prostoru ispunjenom dinamikom linija, formi i granica, nego
unutra — tamo gdje jedino mozemo susretati Apsolutnu Prisutnost i

otpo€injati putovanja Sto nas vode izvan granica vremena i
prolaznosti.

Pri vrhu, kupola Taj Mahal je blago ispupcena, a zavrSava se
pozla¢enom bronzanom krestom koja danas zamjenjuje prvobitnu
krestu od distoga zlata; kao da je izbrusena od bijelog bisera.
Kupola je u obliku lukovice, ,ta¢nije pupoljka ¢iji obris nadilazi i
dovrsava ulazni pokret iwana ili niSa koje su rasporedene na svih
osam strana gradevine. Da bi se jasno isticala iznad trijumfalnih
vrata, ona je poduprta visokim tamburom, ¢iji izgled nadopunjuju
manje kupole, elegantne i vazduSaste” (Burckhardt, 1976:179),
nastale ugledanjem u indijske obrasce. Ovakva forma kupole,
karakteristicna za mogulsku arhitekturu Indije, dostigla je
najsavrseniji oblik u Shah Jahanovom mauzoleju. Ispod visoko
uzdignute vanjske kupole nalazi se unutarnja, mnogo pli¢a kupola,
ispod koje su smjeSteni mermerni sarkofazi. Ovako pazljivo
izbalansirana slika odrazava se u jezeru koje dijeli vrt, a ukupnosti
dojma doprinosi veliCanstveni sjaj i filigranska obrada mermera.
Tjelesnost kupole, njenu punu i dojmljivu okruglinu, ublazavaju
sjenovite niSe konkavnih oblika. One kao da je pomjeraju iz
ovozemaljske realnosti, ¢ine¢i je udaljenijom, neuhvatljivijom i
netvarnijom.

U predvecerje, kada se u njenim otvorenim formama poc¢inju
skrivati zaostale sunceve zrake i smirivati umorne sjene, ,.kada se
konveksni 1 konkavni oblici stope, a bjelokosno bijeli mermer,
kojim je mauzolej obzidan, zasja svojom vlastitom svjetloscu, sva
materijalnost iSCezava iz Taj Mahal; kao da je nacinjena od
svjetlosnih zraka punog mjeseca. (Burckhardt, 1976:179).

Sinteza mnogolikih iskustava arhitekture mauzoleja

Cijelo mauzolejsko zdanje Taj Mahal duhom je persijansko, a
izgledom timuridsko. Svojim oktogonim formama i visokim
kupolama sjeca na timuridske prototipove, ,,ali ogromna povrsina i
savrSene srazmere svedoCe u kojoj meri su Moguli ovladali
materijalom i oblicima* (Lorens, 2002:436) 1 potCinili ih nacelima
tradicije koja ih je omogudila.

Taj Mahal je nadilazeéa sinteza najboljih umijeéa ispoljenih u
gradnji prethodnih mogulskih mauzoleja, ponajviSe onog
Humayunovog i Itimad al-Daulatovog. Moglo bi se, ustvari, re¢i da
Taj Mahal unekoliko ,dovrsava model primijenjen na
Humayunovoj grobnici u Delhiju (Blair and Bloom, 1994:280) te

da ukupnim osjecajem i estetsko-umjetnickim uc¢inkom — osobito
toplinom 1 prozracnom bjelinom svoga mermera, ukrasnim
motivima izvedenim filigranskom precizno$¢éu, postupkom
inkrustacije te reSetkastim pregradama od perforiranog mermera —
na vi$oj razini ostvaruje dekorativne obrasce mauzoleja Itimad al-
Daula. Za razliku od grobnice Itimad al-Daula, vanjski zidovi Taj
Mahal, njeni ,kenotafi i pregrade oko njih ukraseni su
tradicionalnim indijsko-persijskim lisnim Sarama u najfinijoj pietra
dura izradi“ (Rizvi, 1979:331) u formi suzdrzane arabeske i
odabranih qur'anskih natpisa u crnim harfovima, koji su u kontrastu
s ugla¢anim bijelim mermerom.

Zakljucéak

Taj Mahal je fascinantno svjedocanstvo najizvrsnije duhovne
ostvarenosti muslimanskog genija Velikih Mogula u dimenziji
arhitekture 1 umjetnosti. Ona je postala vizuelni simbol njihovog
sinkretizmu sklonog duha, njegove prilagodljivosti i umijeca
kulturnih susretanja i medusobnih obogadivanja, zudnje za
sintezom, univerzalno$¢éu 1 stalne teznje za prelaZzenjem granica
ovovremenosti, ali i omamljenosti voljom za mo¢ 1 posvemasnjeg
potCinjavanja svega, cak i nacela religije, zahtjevima politickog
pragmatizma. Stoga je ovo izuzetno djelo umjetnosti Velikih
Mogula moguée istovremeno razumijevati i kao napor da se ostane
vjeran temeljnom nacelu islama, Tewhidu, odnosno kao potvrdu
nadmo¢énosti paradigme arhitekture dzamije — kako na razini
oCituju¢ih formi tako 1 na razini principa — 1 kao prijetnju
primordijalnom duhovnom smislu i1 fundamentalnoj teleologiji
islamske umjetnosti. Dok u svojim osnovnim oblicima i
arhitektonskoj matrici Cuva prototipske modele religiozne 1
sakralne islamske arhitekture i na svojevrstan nadin ozivljava
sje¢anje na njihovu svetopocelnu narav, svojom mauzolejskom
svrhom, kulturnom opcos¢u i izvanumjetnickom sinkretistickom
kontekstualnos¢u ona konvergira s tendencijama heterodoksne
svedopustenosti i duhovno-estetske samosvrhovitosti; kao da tezi
prelazenju u svjetove bez duhovnih meda u kojima su vanjski oblici
samo sjenovita zrcala biti, u umjetnost koja slavi /jepotu kao svoje
jedino nacelo i ¢ija je svrha u njoj samoj.

Professional article

TAJ MAHAL - THE CRAVING FOR OUTLIVING THE
TRANSIENCE

Nusret Isanovié¢, Ph.D., Associate Professor

Abstract

Through the architecture of mausoleum, the world will get to
know some of the most magnificent works of Islamic art, which
sometimes forms the impression that “beauty in itself carries the
power of survival” (Malraux) and that by the sublimity and
completeness of its aesthetic and artistic expression it justifies
immortality.

Some of these works of Islamic architecture in Mogul India
can be considered the most beautiful works of art that have ever
occurred; they have never been surpassed by any architectural
works. The most famous among them certainly is the Taj Mahal
that — by a reflection of the inner origin in its forms, its overall
structure, clearly discernible form, the fundamental spiritual
hinterland and the baragat of Persian and Indian Sufis addressed
from within, by the energy and special metaphysical quality of
beauty that it emanates — it testifies that it is the exceptional
masterpiece of the artistic genius of Islam and perhaps his swan
song in India.

It seems as if in it the Islamic art touches the ultimate limits
of its historic achievement and reaches some kind of formal
perfection, which in the historical order of things and the world
experience almost always signifies some kind of ending. This paper
is a certain hermeneutical — interpretative effort to understand the
uniqueness of the architecture of the Taj Mahal and polysemy of its
symbolism from the horizon of Islamic spirituality, metaphysics
and the philosophy of art.

Keywords: Taj Mahal, the Great Moguls, mausoleum, architecture,
art, symbolism

